  
ԱՄՓՈՓԱԹԵՐԹ
  «ԲՆԱԿԵԼԻ ՏԱՐԱԾՔՆԵՐ ՆՎԻՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.  ՀՀ ֆինանսների նախարարություն
	31.10.2022թ.

	
	N01/8-2/18767-2022

	Նախագծի վերաբերյալ առաջարկություններ չկան
	Ընդունվել է:

	2. ՀՀ քաղաքաշինության կոմիտե
	17.08.2022թ.

	
	           N01/13/8829-2022

	Նախագծի վերաբերյալ առաջարկություններ չկան:
Կոմիտեի կողմից իրականացված ծրագրերի շրջանակներում Նախագծի հավելվածում նշված անձանց բնակարան  (բնակելի տուն) չի հատկացվել:
	Ընդունվել է: 

	3. ՀՀ կադաստրի կոմիտե
	01.09.2022թ.

	
	           NՍԹ/9433-2022

	   Նախագծի վերաբերյալ դիտողություններ և առաջարկություններ չկան: Կից տրամադրվել է Նախագծի հավելվածում ընդգրկված քաղաքացիների անվամբ սեփականության իրավունքով գրանցված անշարժ գույքի միավորների վերաբերյալ հայցվող տեղեկատվությունը` ըստ Կադաստրի կոմիտեի էլեկտրոնային արխիվի տվյալների։ 
	Ընդունվել է: 
Թվով 1 քաղաքացու՝ Վազգեն Արտավազդի Ռաթևոսյանի  վերաբերյալ տրվել է տեղեկատվություն, համաձայն որի վերջինիս անունով սեփականության իրավունքով առկա է Կոտայքի մարզի Արզնի 5-րդ զանգվածի 15-րդ թաղամասի 4 բնակելի կառուցապատման հողամաս: Կոմիտեն համապատասխան գրությամբ պահանջվել է տեղեկատվություն` հողամասը  չկառուցապատված լինելու վերաբերյալ: ՀՀ Կոտայքի մարզի Արզնի համայնքի ղեկավարի 2022 թվականի մարտի 4-ի թիվ 64 գրությամբ ներկայացված տեղեկատվության համաձայն  հողամասը կառուցապատված չէ: 

	4. ՀՀ վարչապետի աշխատակազմի իրավաբանական վարչության եզրակացություն
	28.11.2022թ.

	
	                             N02/16.32/38645-2022

	Նախագծի 1-ին կետով նախատեսվում է ՀՀ ՏԿԵՆ ՊԳԿԿ հաշվեկշռում հաշվառված համապատասխան հասցեներում բնակվող քաղաքացիներին օրենսդրությամբ սահմանված կարգով նվիրել իրենց կողմից զբաղեցված բնակելի տարածքները` համաձայն հավելվածի, մինչդեռ Նախագծի նախաբանում հստակ նշված չէ այն իրավական հիմքը, որը կառավարությանը լիազորում է ընդունել սույն որոշումը: Ուստի գտնում ենք, որ անհրաժեշտ  է նախաբանում հղում կատարել նաև «Պետական գույքի կառավարման մասին» օրենքի համապատասխան հոդվածին:

